
nixtieq nisraqlek
ftit nifs
nitwih bil-galbu
u nerfgħu,
 
nippakkja
f ’kaxxa xpakkata
bis-sħana tax-xemx
l-impronti tas-swaba’
jilagħbu noli fuq ġismi,
 
u nkejjel
l-għafsa ta’ lsienek
jittantali ’l sidri
u toqlu nferrgħu f ’dil-kaxxa
li nerfa’ ġo ħobbi.
 
hekk meta l-irjieħ ta’ bejnietna
itellqu ’l xulxin
u jqaċċtuna lejn in-nofsinhar
u lejn it-tramuntana

noħroġ nifsek,
l-impronti tas-swaba’
u l-għafsa ta’ lsienek
mill-kaxxa,
nperriċhom
u nilbishom.
 
ukoll, fl-assenza tiegħek.


